COMUNU DE CERAXIUS
TZITADI METROPOLITANA DE CASTEDDU

AREA 1 SOTZIU-ASSISTENTZIALI

AVISU PUBLICU

PO SA CUNCESSIONI DE SU BONUS IDRICU INTEGRATIVU A IS IMPREADORIS CHI
FAINT PARTI DE NUCLEUS FAMILLARIS IN CUNDITZIONI DE STROBUS
SOTZIU-ECONOMICUS - ANNUALIDADI 2020.

SU DIRETORI DE S’AREA 1

Cunforma a sa deliberatzioni de su Cumitau Istitutzionali de Ambitu EGAS n. 35 de
su 12/11/2020 chi aprovat su Regulamentu po sa cumpridura de su Bonus Sotziali idricu
integrativu po s’annu 2020 po is impreadoris de su Servitziu Idricu Integrau, cun sa tarea
de assegurai sa cuncessioni de agiudus economicus cumenti rimbursu tarifariu po parti
de su gestori Abbanoa S.p.A. a is “utentzas deébilis”, chi currispondint a is nucleus
familliaris residentis in is Comunus de s’Ambitu de Sardinnia chi sunfrint strobus mannus
sotziu-econdmicus,

FAIT SCIRI

chi, cumintzendi de sa publicatzioni de s’avisu presenti e aintru de sa dii 30/12/2020, is
sugetus residentis in su Comunu de Ceraxius, chi portat is recuisitus amostaus innoi
asuta, scioberaus de EGAS cun DCI n. 35/2020 (All. A), podint presentai dimanda po
s’entrega de su Bonus Idricu po sa annualidadi 2020.

Su Bonus Integrativu si depit cunsiderai aciungidori respetu a su Bonus Sotziali Idricu
(Bonus Natzionali) apariciau cun su TIBSI.

Su tanti de su Fundu distinau a s’agiudu tarifariu po su Comunu de Ceraxius est de €
37.285,25 , carculau de EGAS castiendi a sa popolatzioni bividora a su primu de
gennargiu 2017 e sighendi sa subrafaci de su territoriu.

Is agiudus tarifarius de custu avisu no ant a podi barigai su tanti intreu entregau.

1. RECUISITUS DE AMITIDURA

Funt amitius a su Bonus Integrativu is sugetus amostaus innoi a suta, bividoris in su
Comunu de Ceraxius:

a. is impreadoris deretus, intestadarius de una utentza Domeéstica Residenti, po a su
mancu unu de is componentis de su nucleu ISEE, e aundi siat assegurau su
poderiu de custus recuisitus:

- 1sa agualesa de sa residéntzia anagrafica de s’intestadariu de su cuntratu
de frunidura idrica cun s’indiritzu de frunidura de su cuntratu e totu;

" sa agualesa de su nomini e de su codixi fiscali de s’intestadariu de su
cuntratu de frunidura idrica cun su ndmini de unu componenti de su nucleu
ISEE.




b. is impreadoris inderetus, bastit chi siat assegurada sa agualesa intre sa
residentzia anagrafica de unu componenti de su nucleu ISEE e s’indiritzu de sa
frunidura condominiali o agregada.

1) Po éssiri amitius a s’agiudu is pedidoris ant a depi pertocai in sa
tipologia sotziu-economica tzerriada “utentza débili”. Su recuisitu de
fundoriu po nci intrai est chi siant utentzas su cali nucleu familliari
tengiat unu inditadori ISEE no prus mannu de su tanti de 20.000,00
eurus;

2) Su nucleu ISEE in cunditzionis de strobu economicu sotziali tenit su
deretu a arriciri su Bonus Integrativu po unu cuntratu de frunidura
sceti.

2. DETERMINATZIONI DE SU BONUS INTEGRATIVU

Su tanti de su Bonus Integrativu chi tocat a donnia benefitziariu est de:

25,00 éurus po donnia componenti de su nucleu famillari in presentzia de
unu inditadori ISEE asuta de su tanti de 9.000,00 éurus;

20,00 éurus po donnia componenti de su nucleu famillari in preséntzia de
unu inditadori ISEE de 9.000,00 éurus finsas a su tanti de 20.000,00 éurus.

3. MANERAS E TREMINIS DE PRESENTADA DE IS DIVANDAS

Is impreadoris de su servitziu idricu integrau chi tenint totus is recuisitus de
amitidura podint entregai sa dimanda aposita, cumpria e firmada beni, bia a su Comunu
de Ceraxius aintru e no apustis de sa dii 30 de mes’e idas 2020, cunforma a una de
custas maneras;

a) a manu a s’ufitziu protocollu comunali;

b) a s’indiritzu de curreu eletronicu tzertificau a s’indiritzu PEC:
protocollo@pec.comune.selargius.ca.it;

c) imperendi sa arregumandada A/R bia a s’indiritzu Bia Istria, 1 - Ceraxius;

d) cun sa procedura online a disposidura in su giassu dedicau
www.bonusacqua.it

In acontéssiu de impreu de sa manera de presentatzioni amostada in su puntu c),
sa arregumandada A/R at a depi lompi a s’indiritzu amostau aintru e no a pustis de su
trémini urtimu, intzaras, po sa amitibilidadi no at a importai sa dii de imbiu de cussa e totu.

A sa dimanda de amitidura ant a depi éssiri alliongiaus:

a) unu documentu de arreconnoscimentu de su pedidori ancora balidu;

b) una bulletta chi pertocat a s’utentza imbordigada;

c) copia de sa atestatzioni ISEE ORDINARIU ancora balida in sa dii de presentada de
sa dimanda.

Sa farta de presentada aintru de is tréminis chistionaus at a annullai sa pedidura.

4. MANERAS DE APARICIADURA E GESTIONI DE IS ELENCUS DE IS
BENEFITZIARIUS E DE IS IDONEUS NO BENEFITZIARIUS

Su Comunu pigat in carrigu a totus is dimandas averiguendi is recuisitus de
amitidura a su Bonus Integrativu, est a nai:

1. su respetu de su tremini ISEE amostau in su puntu 1);
2. chi sa residéntzia de su pedidori siat in su logu de frunidura scritu in sa
3. bulleta o siat alliongiau a cussu;

4. sa genia residentziali de sa frunidura posta in sa bulleta (tarifa Domesticu
Residenti),

5. sa apartenéntzia de su sugetu a su nucleu famillari ISEE de s’intestadariu de
sa frunidura (chistionendi de utentza dereta) o de donnia manera de su
nucleu agiudau chi nci bivit ingunis (chistionendi de utentza indereta)

Su Comunu fait sciri a su pedidori su dennegu eventuali cun sa tarea de permiti a
s’interessau de aconciai sa documentatzioni pagu cumpria o chi fartat.

S’elencu de is benefitziarius at a éssiri apariciau de s’Ufitziu Servitzius Sotzialis
donendi sa prioridadi a is pedidoris sighendi unu ordini de ISEE chi bandat a cresci e, in
acontéssiu de paridadi intre medas impreadoris, imperendi s’allega de s’ordini cronologicu
de presentada de sa dimanda.

A s’acabu de s’istrutoria e de donnia manera aintru de su primu de friargiu 2012 su
Comunu aprovat s’elencu de is benefitziarius bividoris in su territoriu cosa sua, chi at a
depi imbiai a S'EGAS impari cun s’autu de aprovatzioni.

Casumai su tanti de su Fundu Integrativu entregau no permitat su finantziamentu
de totus is dimandas lompias, su Comunu at a fai duus elencus: s’elencu de is
benefitziarius e cussu de is idoneus no benefitziariu po farta de dinai.

S’elencu de is benefritziarius, apariciau castiendi su balori ISEE depit tenni, si no
bolit éssiri arrefudau, totus is informatzionis amostadas in su format alliongiau a su
Regulamentu EGAS (All.2).

Sa comunicatzioni fartada aintru de is tréminis po parti de is Comunus ocasionat chi
no ddi benit arreconnotu s’agiudu de su Bonus Integrativu.



S’EGAS, cun determinatzioni dirigentziali, pigat autu de is elencus imbiaus de
donnia Comunu e narat a su Gestori is impreadoris benefitziarius de s’agiudu, chi, apustis
de is averiguaduras chi ddi pertocant apitzus de sa beridadi de is datus arricius cun
cussus bessius a foras de su sistema gestionali cosa sua, at a ponni cussu agiudu in is
gastus de su 1 de gennargiu finsas a su 31 de mes’e idas de s’annu imbordigau.

In s’acontessiu chi, in su tempus de sa fasia de averiguadura numenada innoi
asuba po parti de su Gestiori, iant a bessiri a foras diferéntzias, sa dimanda presentada de

s’impreadori at a éssiri cunsiderada irricevibile e sinnalada, a su EGAS e a su Comunu de
bivéntzia sprighendi puru sa arresoni.

5. SPRATZIDURA DE SU BONUS INTEGRATIVU

Su Gestori spratzit, a s'impreadori finali, su Bonus Integrativu:

a. a.is impreadoris deretus, in sa prima bulleta profetosa;

b. a_is impreadoris inderetus, cun sa rimitidura dereta, cun maneras bonas a
assegurai sa arrastrabilidadi e s’arreconnoscimentu de su sugetu benefitziariu de
s’agiudu.

Su tanti de su Bonus Integrativu po s’'impreadori deretu depit éssiri sinnalau
cumenti si depit, e si depit agatai in sa bulleta e sciusciat su balori de su tanti intreu bessiu
a fpras, mentras po s’impreadori inderetu at a éssiri acrarau in una comuicatzioni aposita.

In manera particulari, po s’utentza dereta sa spratzidura at a acontéssiri acrarendi
in sa bulleta:

a. su tanti ocasionau de s’impreu de sa tarifa Domeésticu Residenti,

b. su tanti de su BONUS Integrativu spratziu cunforma a custu Regulamentu po sa
cumpeténtzia de sa bulleta

c. su tanti chi sobrat de pagai, cumenti diferéntzia de is duus de innantis.

No at a benni arricia sa dimanda chi no at a éssiri scrita de manera currigia o
chene totus is documentus pedius.

6. SCRUCULLUS E SANTZIONIS

Su Comunu de Ceraxius, cunforma e po is efetus de s’art. 71 e sighidoris de su D.P.R. 28
de mes’e idas 2000 n. 445. at a sighiri a fai is scrucullus costumaus, puru a intzertu, e in
totus is acontéssius aundi bessant a foras dudas mannas a pitzu de sa beridadi de is
decraratzionis arremprasadoras de is artt. 46 e 47 de su D.P.R. numenau.

Aturendi frima sa responsabilidadi penali in acontéssius de decraratzionis frassas,
cuncordadura o impreu de autus frassus, si de su scrucullu fatu de su Comunu bessat a
foras su frassumini de sa decraratzioni, su decraradori e is componentis de su nucleu
famillari cosa sua perdint totus is benefitzius chi aiant potziu arriciri.



7. RECURSUS

Sa graduatodria provisoria at a éssiri publicada, cun balori de notifica a totus is efetus, in
s’Albu Pretoriu online de S'Enti e in su giassu Istitutzionali a s’indiritzu
www.comune.selargius.ca.it e at a éssiri cunfrimada si no ant a lompi recursus.

Cun sa tarea de amparai su deretu a su resguardu e a sa privacy de is sugetus chi ant
presentau sa dimanda, in sa graduatoria at a éssiri scritu sceti su numeru e sa dii de
protocollu donau a su pedidori candu at presentau sa dimanda.

Cussus imbordigaus ant a podi entregai recursu a s’Ufitziu Servitzius Sotzialis de su
Comunu aintru de su trémini de 10 diis de sa publicatzioni de sa graduatoria. Si in cussu
tempus ant a lompi recursus, s’Ufitziu Servitzius Sotzialis at a fai s’esamini de cussus e sa
graduatoria eventualmenti aconciada at a éssiri cunsiderada cussa definitiva.

8. TRATAMENTU DE IS DATUS PERSONALIS

Su Comunu de Ceraxius, cumenti Titolari de su tratamentu de is datus, at a impreai is
datus personalis entregaus cun sa tarea de sa pedidura de su Bonus idricu, siat de paperi
e siat de manera informatica e telematica, sceti cun sa tarea de cumpriri is atividadis
alliongiadas cun sa dimanda, fendi is fainas cosa sua de interessu publicu o de donnia
manera alliongiaus a sa cumpridura de is poderius publicus cosa de s’Enti, arrespetendi
totus is tareas amostadas in su Regulamentu UE 2016/679.

Su tratamentu de is datus personalis at a acontessi sighendi maneras profetosas po sa
seguresa e su resguardu prenus e at a éssiri fatu imperendi paperi, trastus informaticus
e/o telematicus po sa cumpridura de is atividadis de sa Aministratzioni.

Su tratamentu de is datus est fundau a pitzu de is allegas de liceidadi, currigidura e
trasparentzia e, cunforma a s’allega de s’aici narada “impiticadura de is datus”, is datus
pedius funt adeguaus, pertinentis e impiticasu respetu a is tareas po is calis benint
impeaus. In manera particulari, is datus funt arregollius e arregistraus sceti po is tareas
chistionadas apitzus e ant a éssiri amparadas sa dinnidadi e su resguardu.

S’entrega de is datus de custa modulistica est a scioberu, ma unu eventuali dennegu a
ddus donai at a ocaionai sa impossibilidadi po s’Aministratzioni de impreai is datus po is
tareas imbordigadas, cun sa cunseguéntzia chi no at a éssiri possibili sa spratzidura de is
servitzius pedius.

Is datus arregollius ant a éssiri scoviaus a EGAS po sa tarea de sa entrega de s’agiudu
tarifariu.

Cussus datus e totu ant a éssiri ogetu de istantza de intrada documentali cunforma e in is
tréminis de is artt. 22 e ss. L. 241/90, o puru ant a podi éssiri ogetu de pedidura de intrada
tzivica “generalizada”, cunforma a s’art. 5, comma 2, e de s’art. 5 bis, D. Lgs. 33/2013.

Is datus entregaus ant a éssiri impreaus de sa Aministratzioni po su tempus chi serbit a sa
cumpridura de su traballu aministrativu alliongiau e chistius cunforma a is arrégulas apitzu
de sa chistidura de sa documentatzioni aministrativa.

Is datus ant a éssiri impreaus sceti de su personali, de cullaboradoris de s’Enti o puru de
sugetus de aforas numenaus a craru cumenti Responsabilis de su tratamentu po parti de
su Titolari.

A foras de is acontéssius numenaus innoi asuba, is datus no ant a eéssiri scoviaus a atrus
€ nimancu spratzinaus

Cussus imbordigaus tenint su deretu a pediri a su Titolari de su tratamentu s’intrada a is

datus personalis e sa currigidura o sa bogadura de cussus o sa impiticadura de su
tratamentu chi ddus pertocat, o de si ponni cuntra de su tratamentu, cunforma a is artt. 15
e ss. RGDP.

Istantza aposita est presentada a su Responsabili de s’Amparu de is datus de s’Enti (ex
art. 38, parrafu 4, RGDP), agatau in sa SIPAL srl, cun sedi in Casteddu in sa Bia San
Benedetto, 60 - Tel. 070/42835 - email: dpo@sipal.sardegna.it — pec:
sipalpostacertificata@pec.sipal.sardegna.it

9. PUBLITZIDADI DE SU BANDU

Copia de custu Bandu est a disposidura de is tzitadinus poita ddu potzant ligi anca su Albu
Pretoriu e su giassu istitutzionali www.comune.selargius.ca.it.

Po informatzionis, tzerriai a sa Dot.ssa Stefania Lai
tel. 070 8592353 - emaiil stefania.lai@comune.selarqius.ca.it

Ceraxius 20/11/2020 .
Su Diretori de s’Area 1
Dot.ssa M.Laura Giancaspro

